
Poglavlje o adabima – islamskom bontonu 
 

Ovo poglavlje obuhvata: 

 

Adabe selama (pozdrava). 

Adabe jela i pića. 

Adabe puta i pijace. 

Adabe putovanja. 

Adabe spavanja i buđenja. 

Adabe viđenja u snu. 

Adabe traženja dozvole. 

Adabe kihanja. 

Adabe posjete bolesnom. 

Adabe oblačenja. 

 

 

 

Poglavlje o adabima 
 

Adabi ili islamski bonton je upotreba hvale 

vrijednih riječi, djela i plemenitih vrlina. 

 

Lijepo vladanje u islamu: 

 

Allah nas je počastio blagodati islama. Islam je 

potpuna vjera koja uređuje čovjekov život u svim porama 

života: 

Naredio je čovjeku da pristojno obožava svog 

Gospodara, da se lijepo odnosi prema Njegovim 

stvorenjima, a naročito prema drugim ljudima. Poziva ga 

pravdi, dobročinstvu i plemenitom moralu. 

Uljepšao je njegovu vanjštinu i unutrašnjost, 

sačuvao je njegov jezik i ruke, a njegov sluh i vid je 

pravilno ograničio. Obasuo ga Svojim dobročinstvom i 

Svojim blagodatima. Naredio mu je da čini ono što mu 

koristi na ovom svijetu i na Ahiretu, a zabranio mu je ono 

što mu šteti na ovom i budućem svijetu. 

Propisao mu je pravila lijepog ponašanja prema 

samom sebi, prema drugima, prilikom jela i pića, kada 

spava i kada se budi, kada je kod kuće i kada je na putu, 

kada je zdrav i kada je bolestan i u svim drugim stanjima. 

 

Rekao je Uzvišeni Allah:  

1. Danas sam vam vjeru vašu usavršio i blagodat 

Svoju prema vama upotpunio i zadovoljan sam da vam 

islam bude vjera. - A onome ko bude primoran - kad 

hara glad, bez namjere da učini grijeh, Allah će oprostiti 

i samilostan biti. (El-Ma'ide, 3.) 

2. Jedni drugima pomažite u dobročinstvu i 

čestitosti, a ne sudjelujte u grijehu i neprijateljstvu; i 

bojte se Allaha, jer Allah strašno kažnjava. (El-Ma'ide, 

2.) 

3. Vi u Allahovom Poslaniku, uistinu, imate 

divan uzor za onoga koji se nada Allahovoj milosti i 

nagradi na onome svijetu, i koji često Allaha spominje. 
(El-Ahzab, 21.) 

4. Ono što vam Poslanik da to uzmite, a ono što 

vam zabrani ostavite; i bojte se Allaha jer Allah, zaista, 

strahovito kažnjava. (El-Hašr, 7.) 

5. Allah zahtijeva da se svačije pravo poštuje, 

dobro čini, i da se bližnjima udjeljuje, a razvrat i sve što 

je odvratno i nasilje zabranjuje; da pouku primite, On 

vas savjetuje. (An-Nahl, 90.) 

 

U narednim redovima su neki od adaba na koje 

podstiče Kur'an i vjerodostojan sunnet. 

 

 
 


